
Annotatsiya: Maqolada boshqird 

etnograf olimasi Bilqiz Xalilovna 
Karmishevaning hayot yo‘li va ilmiy faoliyati 
keng miqyosda yoritib berilgan. Shuningdek, 
olima tomonidan O‘rta Osiyo jumladan, 
Surxondaryo etnik tarixini o‘rganish borasida 
olib borilgan ulkan ilmiy ishlari va ular 
asosano‘ziga xos uslubda etnik guruhlarning 
madaniyati va etnik xususiyatlaridan kelib 
chiqib amalga oshirilganligi bilan 
harakterlanishi ko‘rsatilgan. Tadqiqotchining 
hayot va ilm yo‘li yetuk olimlar tomonidan 
berilgan ta‘riflar vositasida ochib berilgan.  

Kalit so‘zlar: O‘rta Osiyo, laqaylar, etnik 
tarix, ko‘chmanchi, toponimika, etnografiya. 

Аннотация: В статье широко 
освещены жизненный путь и научная 

деятельность башкирского этнографа 
Билкиз Халиловны Кармишевой. Также 
показано, что великие научные работы, 
проведенные ученым по изучению 
этнической истории Средней Азии, в том 
числе Сурхандарьи, проводились 
уникальным образом с учетом культурно-
этнических особенностей этносов. Образ 
жизни и науки исследователя раскрывается 
через определения, данные зрелыми 
учёными. 

 Ключевые слова: Средняя Азия, 
холуи, этническая история, кочевник, 
топонимика, этнография. 

Abstract: The life path and scientific 
activity of the Bashkir ethnographer Bilqiz 
Khalilovna Karmisheva are widely covered in 

the article. Also, it is shown that the great 
scientific works carried out by the scientist on 
the study of the ethnic history of Central Asia, 
including Surkhandarya, and that they were 
carried out in a unique way based on the 
culture and ethnic characteristics of ethnic 
groups. The researcher's way of life and 
science is revealed through the definitions 
given by mature scientists. 

 Key words: Central Asia, lakays, ethnic 
history, nomad, toponymy, ethnography. 

1916-yil 13-iyulda Xitoyning Shinjon 
viloyatidagi G‘ulja shahrida Bilqiz Xalilovna 
Karmisheva tug‘ildi. Uning otasi Xalil 
Fatyxovich Karmishev Samara viloyati, Oltata 
tatar qishlog‘idagi mulla oilasidan chiqqan. 
Madrasani bitirgach, Quljalik uyg‘ur 
savdogariga mulozim qilib ishga olinadi. 
Uning onasi Qozon viloyatidan Galiya 
Shaxmuhammedovnadir. Karmishevlar oilasi 
Qozon, Orenburg, Boku va Qrimdagi 
jurnallarga obuna boʻlgan, bu yerda Ismoil 
Gasprinskiyning “Tarjimon” gazetasini 
oʻqishgan.[2:C.25].Uning yoshligida 
egallagan qarashlari, dunyoqarashi kengligi 
O‘rta Osiyo xalqlarining atoqli etnograf olimi 
va tadqiqotchisining ilmiy yo‘liga asos soldi. 
1923-yilda oila Moskvaga ko‘chib o‘tdi, lekin 
30-yillarda oila boshlig‘i hibsga olinib, 
Kolimaga surgun qilindi, Galiya 
Shaxmuhammedovna esa olti bolasi bilan 
O‘zbekiston Respublikasi Andijon viloyatiga 
ko‘chib o‘tdi, sababi u yerda Quljalik tanishlari 
yashardi edi. 

Bilqiz Xalilovna uzoq yo‘lnibosib o‘tdi. U 
to‘qimachilik fabrikasida ishchi, qishloq 
kengashi kotibi, Oqsuv-Jabarli qo‘riqxonasida 
laboranti, meteorolog va maktab o‘qituvchisi 
bo‘lib ishladi. Oʻrta Osiyo davlat universiteti 
tarix fakultetida sirtqi boʻlim talabasi bo‘lgan 
vaqtdayoq Karmisheva Tojikistonning turkiy 
aholisini, laqaylarni, 1954-yildan boshlab 
qarluqlarni etnografik jihatdan o‘rgana 
boshladi.[4:C.68]1945-yilda Karmisheva 
turmush qurishi munosabati bilan Dushanbega 
ko‘chib o‘tadi. Bu yerda u SSSR Fanlar 
akademiyasining Tojikiston filiali Tarix, 
arxeologiya va etnografiya institutida ishlagan 
va 1950-yilda Leningraddagi SSSR Fanlar 
akademiyasining Etnografiya instituti 

aspiranturasiga o‘qishga kirgan. Bilqiz 
Xalilovna aspiranturani tugatgach, 
Dushanbega qaytib keladi va yana SSSR 
Fanlar akademiyasining Tojikiston filialida 
ishlaydi. Karmishevaning birinchi 
fundamental etnografik asari ham shu yerda 
yaratiladi. Shunda uning ustozi M.E. Masson 
bundan buyon “Bilqiz Xalilovna arxeologiya 
sohasini oʻzgartirib, etnograf boʻldi va bundan 
afsuslanmaydi” degandi[3;C.154] va 1956-
yilda Karmisheva Moskvadagi SSSR Fanlar 
akademiyasi Etnografiya institutiga xodim 
bo‘lib ishga kirdi. 

Karmishevaning ona tili tatar tili bo‘lib, 
rus va o‘zbek tilini keyinroq o‘rgangan. 
Bundan tashqari, uning qarindoshlari 
ta’kidlashicha, Bilqiz Xalilovna o‘z til 
bilimlarini doimiy ravishda yaxshilashga 
harakat qilgan.[6;C.22]. Turkiy tillarni bilishi 
va tadqiqotchilik qobiliyati tufayli Karmisheva 
etnogenez va etnik jarayonlar, chorvachilik va 
dehqonchilik, hunarmandchilik, kiyim-kechak 
va uy-joy, nikoh, oila va bola tarbiyasi, dafn 
marosimi va yodgorlik marosimlari, islom, 
folklor, Markaziy Osiyo xalqlari onomastikasi 
va terminologiyasini o‘rgandi. 
Tadqiqotchining asosiy ilmiy mavzulari 
Tojikiston va Oʻzbekiston aholisining etnik 
tarkibi shakllanishi muammosi, oʻzbek 
qabilalari- laqaylar, turklar, qarluqlar, 
qoʻngʻirotlar, yuzlar va boshqalarni oʻrganish, 
shuningdek, O‘rta Osiyoda oʻtroq va 
koʻchmanchi aholi oʻrtasidagi munosabatlarni 
oʻrganish va boshqalardir. 

Surxondaryo elshunosligining sho‘rolar 
davridagi eng yuqori nuqtasi kelib chiqishi 
boshqird bo‘lgan professor Bilqis Xalilovna 
Karmisheva nomi bilan bog‘liqdir. 
Tadqiqotchi o‘zining uzoq yilar mobaynida 
olib borgan izlanishlari natijasida O‘zbekiston 
va Tojikiston aholisining etnografiyasiga doir 
asarini yozdi.[7;B.77]. Ushbu asar 1976-yilda 
nashr etilgan “Очерки этнической истории 
южных районов Таджикистана и 
Узбекистана” monografiyasidir. Olima 
koʻplab tadqiqotchilar yetolmagan joylarni 
kuzatib, Surxondaryo, xususan, - Omonxona, 
Darbant, Vaxshuvar, Xufar, Poshxurd, Vandob 
kabi tog‘li hududlarga dala tadqiqotini amalga 
oshiradi. B.X. Karmishevaning tavsiyasi bilan 

“Sovet etnografiyasi” jurnali nashr etildi. 
Akademik Rtveladze olimaning ilmiy ishini 
yuqori baholagan. Markaziy Osiyoda 
chinakam etnografiya fanini yuqori cho‘qqiga 
olib chiqqan, balki O‘rta Osiyo etnografiya 
maktabi asoschisi edi deya ta’rif ham 
bergan[8;C.28]. 

O‘rta Osiyo xalqlari hayoti va 
madaniyatining bilimdoni Bilqiz Xalilovna 60 
ga yaqin monografiya va maqolalar chop 
ettirgan. Ulardan «Кочевая степь 
Мавераннахра и ее население в конце XIX 
— начале XX века (по этнографическим 
данным)» (1980), «О торговле в восточных 
бекствах Бухарского ханства в начале XX в. 
В связи с хозяйственной специализацией 
(по этнографическим данным)» (1979), 
«Очерки этнической истории южных 
районов Таджикистана и Узбекистана (по 
этнографическим данным)» (1976), «К 
вопросу об украшениях из птичьих перьев 
у народов Средней Азии и Казахстана» 
(1989), «Среднеазиатские арабы» (1963), 
«Таджикско-узбекский народный 
географический термин вилаят» (1971), 
«Следы средневековых этнонимов и 
антропонимов в узбекских генеалогиях» 
(1978), «Архаическая символика в 
погребально-поминальной обрядности 
узбеков Ферганы» (1986), «К вопросу о 
культовом значении конных игр в Средней 
Азии» (1987), «Этническая история 
туркмен Среднеазиатского междуречья» 
(1989), «Узбеки племени кыргыз в 
Среднезеравшанской долине» (1997), 
«Этнические процессы у населения горной 
зоны Средней Азии в новое время» (1999), 
«Узбеки племени кыргыз в 
Среднезеравшанской долине» (1997), 
«Основные виды переносного жилища 
узбеков» (2000), «Этнографическое 
изучение народов Средней Азии и 
Казахстана в 1920-е годы (Полевые 
исследования Ф.А. Фиельструпа)» (1988), 
«От тропических лесов Амазонки до 
центральноазиатских степей: жизненный 
путь Ф.А. Фиельструпа» (1999) kabi ilmiy 
tadqiqot asarlari mashhurdir. 

B. X. Karmishevaning bir qancha 
asarlariga qisqacha tavsif bersak, avvalo 

“Узбеки-локайцы Южного Таджикистана. 
Историко-этнографический очерк 
животноводства в до революционный 
период” monografiyasi 1954-yilda 
Stalinobodda nashr etilgan. Laqaylarni 
o‘rganish vazifasi 1945-yilda etnografga 
topshirilgan. 1920-yillar boshida Laqaylar 
Sharqiy Buxoroda sovet tuzumiga qarshi 
turgan asosiy kuch boʻlgandi[1;C.36]. Sovet 
mafkuraviy asoslari asarning akademik 
qiymatiga ta’sir qilmadi, Tadqiqotchi 
laqaylarning kelib chiqish tarixiga alohida 
e’tibor bera oldi. Karmisheva Laqaylarning 
qabilaviy tarkibini qayta tiklab, uni boshqa 
turkiy xalqlarning belgilari bilan taqqoslab, 
Janubiy Sibir qozoqlari, qirg‘izlari va tatarlar 
bilan o‘xshashlik va farqlarni aniqladi.  

B.X.Karmisheva “Очерки этнической 
истории южных районов Таджикистана и 
Узбекистана (по этнографическим 
данным)” monografiyasi orqali tadqiqotini 
davom ettiradi. Monografiyada Panj va 
Amudaryoning oʻng irmoqlari havzasi, 
Sharqiy Buxoro aholisining etnik tarkibi 
shakllanish jarayoni oʻrganiladi. Monografiya 
dala materiallariga asoslangan bo‘lib XIX asr 
oxiri – XX asr boshlaridagi etnik tarkib va 
etnik guruhlarning joylashishi, qabila va 
urug‘larga oid guruhlarning kelib chiqishi, 
qishloqlarga asos solinishi, etnik guruhlarning 
koʻchishi va buning sabablarini mahalliy aholi 
vakillari va xalq rivoyatlari orqali yoritib 
bergan. Etnograf Surxon vohasi aholisining 
kelib chiqishi, lahjalari, antropologik tuzilishi, 
turmush tarxi, xo‘jaligi, urf odatlari va urug‘ 
qarindoshchilik an’analarining o‘ziga xos 
xususiyatlari nuqtai nazaridan uch guruhga 
bo‘lgan. Asarda etnik guruhlarning joylashgan 
qishloqlarning nomlari batafsil berilishi 
Surxondaryo toponomikasi rivojiga katta hissa 
qo‘shganligini anglatadi. Bugungi kunda 
Surxondaryo viloyatining o‘zida 15 mingga 
yaqin toponimlar mavjud bo‘lib, shundan 
mingga yaqini aholi yashash joylari bilan 
bog‘liqdir. Birgina Boysun tumaning o‘zida 
yeti mingdan ortiq mikrotoponimlar to‘planib, 
ilmiy tahlil etilgan.  

1980-yilda “Sovet etnografiyasi” ilmiy 
jurnalida “Кочевая степь Мавераннахра и ее 
население в конце XIX — начале XX века 

(по этнографическим данным” maqolasi 
eʼlon qilingan. Ishning asosiy qiymati birinchi 
marta vohalarning oʻtroq aholisi va 
koʻchmanchilar oʻrtasidagi iqtisodiy oʻzaro 
munosabatlarning ahamiyati toʻgʻrisida 
aytilgan gʻoya mavjudligidadir. [5;C.46]. 
Shuningdek, u ikki iqtisodiy tuzilma – 
ko‘chmanchi va o‘troqlikning yonma-yon 
yashashi mintaqadagi etnik jarayonlarga 
qanday ta’sir ko‘rsatganligini ko‘rsatadi. 

Karmishevaning nabirasi Elena 
Luninaning aytishicha, 1978-yilda Bilqiz 
Xalilovna xizmat safaridan qaytayotgan 
Buxoroda samolyot yonib ketgan. U 
evakuatsiya qilindi, lekin doktorlik 
dissertatsiyasining loyihalari zalda qolganini 
eslab, ularni qutqarishga shoshildi. 
Karmisheva oxirgilardan bo‘lib o‘ta og‘ir 
ahvoldava nafas yo‘llarining og‘ir 
kuyishitufayli evakuatsiya qilingan. U 
Buxorodagi kasal xonada uzoq vaqt yotdi va 

doktorlik dissertatsiyasi himoyasi 
qoldirildi[6;C.22]. Bu fojiali voqea Bilqis 
Xalilovnaning o‘zishiga sidqidildan sadoqatini 
yorqin tasvirlaydi. 

Xulosa qilib aytganda B.X.Karmisheva 
o‘z davrining eng yetuk etnograf olimalaridan 
biri edi. Sovet davri etnografik tadqiqotlarda 
ham marksizmga havolalar bo‘lishi, 
etnografiyaning “milliy siyosat” va 
“millatlararo munosabatlar” bilan aloqasida 
maxsus konsepsiyalardan foydalanishi talab 
etilgan.[1;C.34] Shunga qaramay, 
Karmishevaning asarlari sovet mafkurasiga 
yo‘g‘rilmagan, bu esa katta jasorat desak 
mubolag‘a bo‘lmaydi. Muallif tomonidan 
to‘plangan etnografik ma’lumotlar 1940-
1950/1970-1980 yillardagi etnik jamoalar 
haqida haqiqiy ma’lumot olishga imkon beradi 
va shuning uchun bugungi kungacha o‘z 
ahamiyatini yo‘qotmagan.

